
La Sant-Guiral 
 

A la memòria del Comte d’Armanhac, autor de «La montada de las vacas» 
 

Nòstra vila, anuèch, s’emplis d’un grand rambalh, 
Clapas, esquilas, bramals, grands crits dels menaires, 
Fiulets, japals de cans, tot un sarrabastal 
Que suspren lo mond e qu’es un pauc pertorbaire. 
 
Aquò’s las estivas que tòrnan a l’estable 
Après cinq meses d’estiu a la Montanha, 
L’aire i èra tant blos, l’èrba tant delectabla 
Que ne raivan totjorn del país de cocanha. 
 
Cansadas de córrer per dralhas e camins, 
Las vacas, en bramant, cridan a lor enfant. 
Los vedèls, aganits, lor cercan los tetins, 
Lo bon lach qu’apasimarà enfin lor fam. 
 
D’aquel temps los pastres per beure ataulats 
Dins qualqua alberga pròcha ont lo vin del Valon 
Que balha a cada òme bona umor e gaietat 
Acabarà de lor trebolar la rason. 
 
Mas la nuèch ara acaba aquestas lepadas 
E deman, de matin, cal prene lo camin 
De las bòrias, de las fenials perfumadas 
Que balhan als tropèls, cada jorn, lor festin. 
 
Altres còps, escolans, aimavèm lo passatge 
De las vacadas bèlas que totjorn trebolavan 
Sus vièlhs bancs cussonats lo dròllet lo pus brave. 
Totes dins la carrièira sul pic se’n anavan ... 
 
Pintats de la jòia de sègre la vacada, 
Los plumets, los drapèus, los grifols bolegants, 
Los floquets e las flors, belaròia polida 
Que totas las colors agradan als enfants. 
 
Tropèls del Causse, vòstras clapas brusentas, 
E los ramèls florits, vos fan un èr festiu, 
Marcan totjorn, messatgièras plasentas 
Venguda de l’ivèrn, debuta de l’estiu. 
 
Per Sant Urban, la montada de las vacas 
Es lo senhal joiós de l’estiu tot florat. 
E per Sant Guiral, se’n tòrnan per ivèrnar 
La preson las espèra, adieu la libertat ! 
 
Captivas somesas dins los negres estables 
Luènh de l’Aubrac salvatge ont l’ecir revoluma, 
Luènh de la tormenta, de las nèus redobtablas, 
Esperatz lo revelh luminós de la prima. 
 
 
adaptacion occitana par Guy Bouloc, de l’associacion “Los Amics de Josèp Vailet, 
Occitans en Roergue-Naut” del poema en francés de Jean d’Olt, “la Saint-Géraud” 


